
viShNustutiH

விஷ்ணுஸ்துதி:

க³ர்க³ஸம்ஹிதாதத:

கக்ஷீவாநுவாச -

வாஸுதே³வ நமஸ்தேऽஸ்து கோ³விந்த³ புருஷோத்தம ।
தீ³நவத்ஸல தீ³நேஶ த்³வாரகேஶ பரேஶ்வர ॥ 1॥
த்⁴ருவே த்⁴ருவபத³ம் தா³த்ரே ப்ரஹ்லாத³ஸ்யார்திஹாரிணே ।
க³ஜஸ்யோத்³தா⁴ரிணே துப்⁴யம் ப³லேர்ப³லிவிதே³ நம:॥ 2॥
த்³ரௌபதீ³சீரஸந்தாநகாரிணே ஹரயே நம: ।
க³ராக்³நிவநவாஸேப்⁴ய: பாண்ட³வாநாம் ஸஹாயிநே ॥ 3॥
யாத³வத்ராணகர்த்ரே ச ஶக்ராதா³பீ⁴ரரக்ஷிணே ।
கு³ருமாத்ரு’த்³விஜாநாம் ச புத்ரதா³த்ரே நமோ நம:॥ 4॥
ஜராஸந்த⁴நிரோதா⁴ர்தந்ரு’பாணாம் மோக்ஷகாரிணே ।
ந்ரு’க³ஸ்யோத்³தா⁴ரிணே ஸாக்ஷாத்ஸுதா³ம்நோ தை³ந்யஹாரிணே ॥ 5॥
வாஸுதே³வாய க்ரு’ஷ்ணாய நம:ஸங்கர்ஷணாய ச ।
ப்ரத்³யும்நாயாநிருத்³தா⁴ய சதுர்வ்யூஹாய தே நம:॥ 6॥
த்வமேவ மாதா ச பிதா த்வமேவ த்வமேவ ப³ந்து⁴ஶ்ச ஸகா² த்வமேவ ।
த்வமேவ வித்³யா த்³ரவிணம் த்வமேவ த்வமேவ ஸர்வம் மம தே³வதே³வ ॥ 7॥
இதி க³ர்க³ஸம்ஹிதாயாம் த்³வாரகாக²ண்டே³ த்³வாத³ஶாத்⁴யாயாந்தர்க³தா
த்ரிதமுநிஶிஷ்யேந கக்ஷீவதா க்ரு’தா விஷ்ணுஸ்துதி: ஸமாப்தா ॥

